
				এই পাতাটির মুদ্রণ সংশোধন করা প্রয়োজন। 
:Ե- স্বামীজীর বাণী ও রচনা
রাজবর্গ, ভিতরে ভীষণ অশ্লীলতা ও কামপূজার আবর্জনারাশি–সেই সময়ে এই নগণ্য পশুপ্রায় আরবজাতি বিদ্যুদ্বেগে ভূমণ্ডলে পরিব্যাপ্ত হয়ে প’ড়ল ।
ঐ ষ্টীমার মক্কা হ’তে আসছে—যাত্রী ভরা ; ঐ দেখ—ইউরোপী পোশাকপর তুর্ক, আধা ইউরোপীবেশে মিসরি, ঐ স্থরিয়াবাসী মুসলমান ইরানীবেশে, আর ঐ আসল আরব ধুতিপরা–কাছা নেই। মহম্মদের পূর্বে কাবার মন্দিরে উলঙ্গ হ’য়ে প্রদক্ষিণ করতে হ’ত ; তার সময় থেকে একটা ধুতি জড়াতে হয়। তাই আমাদের মুসলমানেরা নমাজের সময় ইজারের দড়ি খোলে, ধুতির কাছ খুলে দেয় । আর আরবদের সেকাল নেই। ক্রমাগত কাফ্রি, সিদি, হাবসি রক্ত প্রবেশ করে চেহারা উদ্যম—সব বদলে দেছে, মরুভূমির আরব পুনমূষিক হয়েছেন। যারা উত্তরে, তারা তুরস্কের রাজ্যে বাস করে—চুপচাপ করে। কিন্তু স্কুলতানের ক্রিশান প্রজারা তুরস্ককে ঘৃণা করে, আরবকে ভালবাসে, *আরবরা লেখাপড়া শেখে, ভদ্রলোক হয়, অত উৎপেতে নয়”—তারা বলে । আর খাট তুর্কর ক্ৰিশ্চানদের উপর বড়ই অত্যাচার করে।
মরুভূমি অত্যন্ত উত্তপ্ত হলেও সে গরম দুর্বল করে না । তাতে কাপড়ে গা-মাথা ঢেকে রাখলেই আর গোল নেই। শুষ্ক গরমি—দুর্বল তো করেই না, বরং বিশেষ বলকারক। রাজপুতানার, আরবের, আফ্রিকার লোকগুলি এর নিদর্শন । মারোয়াড়ের এক এক জেলায় মানুষ, গরু, ঘোড়া সবই সবল ও আকারে বৃহৎ । আরবী মানুষ ও সিদিদের দেখলে আনন্দ হয়। যেখানে জোলো গরমি, যেমন বাঙলা দেশ, সেখানে শরীর অত্যন্ত অবসন্ন হয়ে পড়ে, আর সব দুর্বল । t
রেড-সীর নামে যাত্রীদের হৃৎকম্প হয়—ভয়ানক গরম, তায় এই গরমি কাল। ডেকে বসে যে যেমন পারছে, একটা ভীষণ দুর্ঘটনার গল্প শোনাচ্চে । কাপ্তেন সকলের চেয়ে উচিয়ে বলছেন। তিনি বললেন, ‘দিন কতক আগে একখানা চীনি যুদ্ধজাহাজ এই রেড-সী দিয়ে যাচ্ছিল, তার কাপ্তেন ও আট জন কয়লাওয়ালা খালাসি গরমে মরে গেছে।’
বাস্তবিক কয়লাওয়ালা—একে অগ্নিকুণ্ডের মধ্যে দাড়িয়ে থাকে, তায় রেড-লীর নিদারুণ গরম । কখন কখন খেপে ওপরে দৌড়ে এসে ঝাপ দিয়ে জলে পড়ে, আর ডুবে মরে ; কখনও বা গরমে নীচেই মারা যায়।

